
An Fheinn air a h-Uilinn, 

I. 

docha gu 0 cuala sinn uile, air aon 

doigh no doigh eile, mar a dh' eirich 

am facal so a tha, o chionn iomadh 

latha, clio siubhlach am measg an 

t-sluaigh. So mar chuireadh an Sgeul a nail, a 

h-uile ceum a Astrailia-a-chinn-a-deas, a dh' ionns-

uidh a' "Ghaidheil" o chionn ochd bliadhna 

fiohead: " Bha an Fheinn aig aou am fo gheasaibh 

ann an uamha araidh nach b' fhiosrach do neach 

beo. Aig beul na h-uamha bha dudacb, agus 

a gheibh -na 'n robh de mhisnich aig an neach 

eadh a mach iad an dudach a sheideadh tri 

uairean, dh' eireadh an Fheinn be6, slau. Air do 

shealgair araidh dol air seachaian ann an ce6, 

thainig e air an uamha anns an robh an Fheinn. 

Chunnaic e an dudach, agus chuimhnich e air an 

t-seann radh, gu 'n robh an Fheinn fo gheasaibh, 

agus ge b' e neach a sheideadh an dudach tii 

uairean gu 'n duisgeadh e iad. Bha e 'g am 

faicinn 'n an luidhe's an uamha ; rug e air an 

dudaich, agus sheid e sgal chruaidh oirre. Is ann 

le mor-ioghnadh a thug e fainear gu 'n d' fhosgail 

gach aon diubh an siiilean, agus iad a' dur-

amharc air anns an aodann ; agus thug e fainear, 

mar an ceudna, gu 'n robh an siulean mar 

shuilean dhaoine marbh. Thog e a mhisneach ; 

sheid e sgal eile air an dudaich, agils ghrad-e'irich 

gach aon air 'uilinn. An uair a chunnaic e sin 

chaill e uile gu leir a mhisneach, agus theich e. 

Air dha a dhachaidh a ruigheachd, dh' innis e a 

sgeul d' a chairdean, agus ghabh iad a mach 

comhla. Ach cha b' urrainn daibh amas air an 

uamha tuille, agus cha d' fhuaras i gus an latha 

'n diugh. Theirear bho sin : ' Tha an Fheinn air 

a h-uilinn.' "—(An Gaidheal II . 241). 

Cha 'n 'eil e am run dol thairis air Eachdraidh 

na Feinne an traths. Air son na bheil agam r'a 

radh air an am, cha dean e miithadh co-dhiu bha 

na Fianntan riamh ann no nach robh : co-dhiu 

bha Bith no Dachaidh aig Fionn no aig Oisean, aig 

Goll no aig Oscar, sgarta bho smuain nam Bard's 

nan Seanachaidh a ghleidh an Sgeul air chuimhne. 

Foghnaidh e dhomhsa gu 'n d' thug na Baird's 

na Seanachaidheah Bith is Dachaidh dhaibh an 

cuimhne's an ciidhe a' Ghaidheil,—Dachaidh is 

blaithe's is bunaitiche na tha aig na Righrean a 

riaghail thairis orra no aig na Sinnsearan o 'n do 

shlpinneadh iad. 

Ma dh' eisdeas sinn ris gach Sgeul is Seanachas 

a chaidh aithris mu 'n Fheinn,—Litreachas aig a 

bheil a luach fhein, 's a tha gu dichiollach air a 

dhioghlam 's air a rannsachadh le Sgoilearan 

comasach ar latha . fein—cluinnidh sinn iomadh 

ni, cuid deth suarach gu leoir, air a chur as lefch 

nan laoch. Bha iad 'n an da bhuidhinn, agus 

easaonachd eatorra, o'n toiseach. Bha clanna 

Baoisgne dileas do Fhionn. Bha Clanna Morna 

a' leantuinn Ghuill. 'S e Goll a mharbh Curahal, 

athair Fhinn ; agus mar so bha fiochaid aig Goll 

am Fionu, faodar a radh, mu 'n do rugadh Righ 

na Femne. Am measg nam Fiann bha Conan 

crion, maol, a ghnath a' seideadh iorghuill is 

connspoid,—rosad nach fhuilingeadh na deamhain 

fhein, ma's fhior an sgeul, an aon tigh riu. Aig 

aon am gheibh sinn na laoich air an cur thuige 

cho mor 's gu bheil iad a' trod gu geur mu 

chriomadh nan cnamh ; air uairean eile theirear 

ga 'n robh iad a' tighinn. beo air maorach a' 

chladaich. 

Ach cha 'n e smuaintean faoin no suarach de 'n 

t-seoi'sa so a tha fuaighte ris an Fheinn an 

inntinn a' Gliaidheil. Bheir cuimhne nam Fiann 

smuaintean a' Ghaidheil air an ais gus an t-seann 

t-saoghal a dh' fhalbh, at. uair a bha a dhaoine 

cumhachdach 's an Tir, 's a bha, mar tha esan a' 

lan-chreidsinn, an Fheinn, le Fionn glic, treun air 

an ceann, a' seasamh a' cheirt's na c6rach, a' stri 

an aghaidh foirneirt arms gach am 's anns gach 

aite, agus gu sonruichte 'n an cul-taic do 'n lag's 

do 'n anfhann. Chuir Oisean, no Seumas Mac 

Mhuirich, beachd an t-sluaigh mu 'n Fheinn ann 

an cainnt eireachdail. Tha Fionn a' teagasg 

Oscair, mac a' mhic, anns na briathran so : 

Bi-sa mar shriith ris na sair; 

Ri laigse nan lann cho ciuin 
Ri aiteal gaoith air raon an fheoin 
Mar sin bha Trounmor nan sgiath, 
Is Trathal, ceannard nan triath: 
Mar sin bha mo ghniomh's an t-sliabh. 
Bha 'm feumach riamh ri mo laimh, 
'S dh' fhas an lag dana fo m' chruaidh. 
Na h-iarr-sa carraid nan sgiath; 
'S na diiilfc i air sliabh nan cruach. 

Bha beachd an fhir a dhealbh an sgeul o'n 

d' eirich am facal—"An Fheinn air a h-uilinn "— 

an dlu-dhaimli do theagasg Fhinn. Cha 'n 'eil 

fhios again n c6 e ; cha d' thainig ainm no a 

shloinneadh d' ar n-ionnsuidh. Ach bu Giiaidheal 

g'a chill e. Bha cliu a shluaigh dluth d'a chridhe, 

agus dh' fheuch e, 'n a dhoigh fhein, ri slighe an 

dleasdanais a chomharrachadli a mach d' a luchd-

duthcha. 'Na latha-san bha cumhachd a' Ghaidh­

eil, ann an torn has mor, air dol thairis; bha 

cuimhne nan laoch a dh' fhalbh a' dol bas am 

measg an t-sluaigh. Cha robh Spiorad a' Ghaidh­

eil uile gu leir marbh. Bha e, ann an cainnt 

an Sgeoil, fo gheasaibh,—'n a leth-chadal, cha 

robh fhios aig duine c' aite. Ach le rannsachadh 

dluth dh' fhaoidteadh amas air, agus le cridhe is 

misnich ghabhadh na geasan toirt dheth 's a 

lan-dhiisgadh, gu bin 'n a chumhachd as ur 's an 

Tir. 'S e so, tha mi meas, no ni-eigin cosmhuil ri 

so, teagasg an Sgeoil 's an t-Sean-fhacail a dh' 

eirich bhuaithe. 

Chaidh iomadh car de 'n t-Saoghal o'n chuir­

eadh an seann Sgeul so air chois. Agus am 

measg gach caochladh a thainig \s a dh' fhalbh, 

tha ati Gaidheal, olc air mhaith leinn e, fhuil's a 

chanain 's a cheol, a dhdighean's a chleachdaidh-

ean, a lion heag is beag, air call'an cumhachd an 

Albainn. Aoh tha iarmad ar Sluaigh fhathasd 

'n ar Glinn, 'n ar n-Eileanan, 'ri ar Bailtean 

m&ra, 's an iomadh Tir chein ; agus eha 'n 'eil aon 

'n ar measg nach aidich gu toileach gur e a 

dhleasdanas, a reir a chumhachd 's a chothroim, a 

chuid de dh' uallach a' Ghaidheil a ghiulan. 

Cha 'n 'eil aite eile air aghaidh an t-Saoghail 

anns am faighear cruinn comhla uiread de 

Ghaidheil na h-Alba 's a gheibhear am baile 

Ghlascho. Nach biodh e iomchuidh, mata, fheor-

aich, mar a tha ciiisean 'n ar measg-na a nis, 

ciod e ar dleasdanas "mu n teagasg no mu 'n 

leasan a tha an Seanfhacal Gaidhealach a' toirt 

cho soilleir f ar comhair 1 Tha Spiorad ar sluaigh 

air 'uilinn,—'n a leth-dhusgadh, coid e is coir 

dhuinne a radh no dheanamh's a' clrais 1 An e 

ar gnothach ar lamhah a phasgadh, ar beoil a 

chumail duinte, 's leigeil le ciiisean a bin doU 

An e ar dleasdanas a bin sireadh sios's a suas ail* 

son na h-uamha ? Agus ma's e gu 'n amais sinn 

oirre, co aca bu ghlice,—stri ris na seann laoich a 

lan-dhusgadh no feuchainn r' am breugadh a 

chadal ? Na 'n abairteadh riut, an ceart uair, gil 

bheil an Fheinn air a h-uilinn ann an aon de 

slieomiaichean-taoibh an talla so, agus gu bheil, 

cul an doruis, air an dara taobh, an dudach a 

dhuisgeadh, le aon Sgal,. na seana churaidhean, 

agus air an taobh eile, slachdan-druidheachd a 

chuireadh, le aon bhuille, 'n an cadal gu brath 

iad, 's gu bheil e ad chomas dol a steach 's ail 

sgal a sheideadh no am buille bhualadh, c6 aca a 

dheanadh tu 1 No am b' fhearr leat suidhe gu 

stolda far a bheil thu, 's leigeil leis na • coimlr-

earsnaich a bhi socrachadh ciiisean na Feinne 

mar thogradh iad 1 Faodaidh e bhi riach do 

chuir sinn riamh a' cheist ruinn fhein air an 

doigh so. Cuireamaid i, mata, agus fenchamaid 

r'a freagairt mar is fhearr a dh' fhaodas sinn. 

'S i a' cheud smuain, a' cheud fbreagairt, gull 

teagamh, an cridhe gach aoin againn a blii deas 

gu leum thun an doruis, a' stii co bhuidhneadh 

an t-aite toisich; agus tha mi a' meas hach 

tugadh aon againn suil air an t^slachdafl. '8 i so 

a' cheud smuain. Ach nach 'eil a' chuis to 

chudthromach, agus nach 'eil i airidh air tuilleadh 

is aon smuain 1 Nach fhaod a' bhreith luath a 

bhi, mar is minic a bha i, lochdach ? 'S i so aon 

de na ceart cheistean mu bheil daoine ro dheas 

gu bhi toirt freagairt gun a bheag do chnuasach-

adh a dheanatiih mu >h ghnothach. Agus tha na 

daoine d'a bheil sinne, tha mi a' meas, na's deise 

na m6ran gu bhi toirt breith luath ann an 

cuisean de 'n t-seorsa sÔ  Tha a' cheist 's a 

freagairt dluth d' ar cridhe, agus nuair a bhios an 

gnothach mar so, tha an t-aon is ste'idhichte 

inntinn 'n ar measg ro bhuailteach gu bhi air a 

thoirt a thaobh o smior na cuise, ro ull.wnh gu 

bhi 'g disdeachd ri glaodh blath a' chridhe an aite 

ri guth seimh an reusain's na tuigse. Nach trie 

a chluinnear 'n ar beul " I s maith an sgathan 

suil caraid," agus nach fhaodar a radh gur ann 

ri aodann an sgathain so is toigh leinn a bhi 'g ar 

sgeadachadh fe'in moch is anmoch 1 Nach 'eil 

cuid d' ar luchd-teagaisg a bheireadh oirnn a 

chreidsinn gur sinne, da rireadh, an sluagh ; agus 

nuair a gheibh an Gaidheal bas, gu 'n teid 

gliocas is geire inntinn cho maith ri maise is deise 

cuirp do 'n uaigh 'n a luib? Is taitneach an 

sgathan suil, ach a bheil e fior ? 'S e sin bun a' 

ghnothaich. Cha 'n 'eil an sgathan so fior, agus 

cha 'n 'eil e an comas da bhith. Cha tu fhein 

idir a sheallas an siiil do charaid ach duine eile, 

an duine bu rnhaith leat a bhi, ann am beachd do 

charaid ; agus cha mho is e thu fhein, am fior-

dhuine mar tha thu, a .sheallas a mach a suil do 

charaid, ach an duiue eile a rinn baigh do charaid 

dhiot. Cha 'n e suil caraid ach suil an t-saoghail 

an sgathan fior,—siiil a' charaid, suil an namhaid, 


